
naken bajonet aken reboet itoe gedong. Setelah ini balatentara dateng di depan tembok, iaorang menjeboet namanja Toehan serta pandjet itoe tembok, di mana iaorang boenoe sekalian soldadoe Rus jang ada di itoe tempat dan soeda poekoel moesoenja ini dari blakang, hingga tentara Rus jang semboeni di ini gedong telah dilabrak dari depan dan dari blakang. Lantaran ini, kapitein Aksakoff jang kapalaken ini barisan Rus, telah menjera bersama semoea tentaranja. Orang-orang tawanan ini ditoetoep di satoe roema besar dan sasoedanja Achmed pacha tanja pada kapitein Aksakoff dari halnja laen-laen barisan Rus, itoe generaal, teroes brangkat aken preksa segala tempat jang lebi djaoe pernanja.

 Maski berdjalan doea djem lamanja, barisan Toerki tiada ketemoe lagi pada tentara Rus, djoega tiada ada laen gedong dan tiada ada saorang doesoen keliatan di tenga djalan. Roepa roepanja angkatan prang Rus soeda moendoer dan brangkali sekarang ia soeda diriken tangsi di tempat djaoe perdjalanan bebrapa djem lagi dari sana. Achmed pacha pikir tiada perloe soesoel begitoe djaoe. la prenta barisannja balik ka pasanggrahannja di tepi soengi Donau, dengen ambil laen djalan di djoeroesan Kalafat, sedeng
Mohamed Ali diprenta bersama barisannja pergi bawa pinda orang-orang tawanan ka laen tempat.

 Sebab njata di djalan tiada ada moesoe lagi dan djoega soldadoe-soldadoe Toerki ada sanget

